
നക്ഷത്രചിഹ്നമിട്ട ചോദ്യം നം. 38 17-09-2025 - ൽ മറുപടിയ്ക്

ശബരിമല വികസനം

ചോദ്യം ഉത്തരം

ശ്രീ. എ. പി. അനിൽ കുമാർ ,
ശ്രീ. എൽദോസ് പി. കുന്നപ്പിള്ളിൽ,

ശ്രീ. സി. ആര്‍. മഹേഷ്

ശ്രീ. വി.എൻ വാസവൻ

(തുറമുഖ - സഹകരണ - ദേവസ്വം വകുപ്പ് മന്ത്രി)

(എ)

ശബരിമല വികസനത്തിനായി ബജറ്റിൽ മൂന്ന്

വർഷമായി വകയിരുത്തിയ തുക പൂർണ്ണമായും

ദേവസ്വം ബോർഡിന് നൽകിയിട്ടില്ല എന്നത്

വസ്തുതയാണോയെന്ന് വ്യക്തമാക്കാമോ;

(എ) ശബരിമല മാസ്റ്റർപ്ലാന്‍ പദ്ധതിയിൽ ഉൾപ്പെടുത്തി

ശബരിമല വികസനത്തിനായി 2022-23, 2023-24
സാമ്പത്തിക വര്‍ഷങ്ങളില്‍ 30 കോടി രൂപ വീതവും

2024-25 സാമ്പത്തിക വര്‍ഷം 27.6 കോടി

രൂപയുമാണ് ബജറ്റിൽ വകയിരുത്തിയിരുന്നത്. 2022-
23 സാമ്പത്തിക വര്‍ഷം മുതല്‍ 2024-25
സാമ്പത്തിക വര്‍ഷം വരെ ആകെ 18,39,73,611/-
രൂപ വിവിധ ഇനങ്ങളിലായി റിലീസ്

ചെയ്യണമെന്നാണ് ശബരിമല മാസ്റ്റര്‍പ്ലാന്‍

ഉന്നതാധികാര സമിതി സര്‍ക്കാരിനോട്

ആവശ്യപ്പെട്ടത്. അതില്‍ ആകെ 15,69,19,689/-
രൂപ ടി കാലയളവില്‍ റിലീസ് ചെയ്ത് നല്‍കിയിട്ടുണ്ട്. 

(ബി) 2016-2021-ലെ സർക്കാരും നിലവിലെ സർക്കാര്‍

നാളിതുവരെയും ശബരിമലയുടെ വികസനത്തിനായി

എന്തൊക്കെ നടപടികളാണ് സ്വീകരിച്ചിട്ടുള്ളതെന്ന്

വിശദമാക്കാമോ;

(ബി) 2016 -2021 ലെ സർക്കാരും നിലവിലുള്ള സർക്കാരും

ശബരിമല മാസ്റ്റർപ്ലാന്‍ പദ്ധതിയിൽ ഉൾപ്പെടുത്തി

ശബരിമല വികസനവുമായി ബന്ധപ്പെട്ട് ഒട്ടേറെ

പദ്ധതികൾ ഏറ്റെടുക്കുകയും അവ

പൂർത്തീകരിക്കുകയും ചെയ്‌തിട്ടുണ്ട്. ആകെ

70,37,74,264/- രൂപ വിവിധ പദ്ധതികള്‍ക്കായി

2016-17 മുതല്‍ 2024-25 വരെയുള്ള കാലയളവില്‍

ചെലവഴിച്ചിട്ടുണ്ട്. (2016-17 മുതല്‍ 2024-25
വരെയുള്ള കാലയളവില്‍ പൂര്‍ത്തിയാക്കിയ

പദ്ധതികളുടെ വിശദാംശങ്ങള്‍ അനുബന്ധമായി

ചേര്‍ക്കുന്നു).

 ശബരിമലയുടെ ബേസ് ക്യാമ്പായ നിലയ്ക്കലിന്റെ ലേ

ഔട്ട് പ്ലാനിന് 2020-ല്‍ തന്നെ സര്‍ക്കാര്‍ അംഗീകാരം

നൽകിയിരുന്നു. സന്നിധാനത്തിന്റെയും പമ്പ &
‍ട്രെക്ക് റൂട്ടിന്റെയും ലേ ഔട്ട് പ്ലാനുകള്‍ക്ക് സര്‍ക്കാര്‍

09.01.2025 തീയതിയില്‍ അംഗീകാരം

നല്‍കിയിട്ടുണ്ട്. ശബരിമല സന്നിധാനത്തിന്റെ

വികസനത്തിനായി 778.17 കോടി രൂപയും

പമ്പയുടെയും ട്രെക്ക് റൂട്ടിന്റെയും വികസനത്തിനായി

255.45കോടി രൂപയും ഉൾപ്പെടെ ആകെ 1033.62
 കോടി രൂപയാണ് അംഗീകരിച്ചിരിക്കുന്ന ലേ ഔട്ട്

പ്ലാന്‍‍ പ്രകാരം കണക്കാക്കിയിരിക്കുന്നത്.

      ശബരിമല റോപ് വേ പദ്ധതിയുടെ നിര്‍മ്മാണ

പ്രവൃത്തികള്‍, നടത്തിപ്പ് എന്നിവ M/s
EIGHTEENTH STEP DAMODAR CABLE
CARS PRIVATE LIMITED എന്ന കമ്പനിയ്ക്ക്

റവന്യൂ ഷെയര്‍ അടിസ്ഥാനത്തില്‍ നല്‍കി

നിര്‍മ്മാണ കരാറില്‍ ഏര്‍പ്പെട്ടിട്ടുണ്ട്. റോപ് വേ

യാഥാര്‍ത്ഥ്യമാകുന്നതോടെ നിലവില്‍ ട്രാക്ടറുകള്‍

ഉപയോഗപ്പെടുത്തി നടന്നുവരുന്ന പമ്പയില്‍ നിന്നും

സന്നിധാനത്തേക്കും തിരിച്ചുമുള്ള ചരക്ക് നീക്കം

പൂര്‍ണമായും റോപ് വേ ഉപയോഗപ്പെടുത്തിയാകും

നടത്തുക. റോപ് വേ പദ്ധതിക്കായി പമ്പയ്ക്കും

സന്നിധാനത്തിനും ഇടയിലുള്ള 4.5336 ഹെക്ടര്‍

വനഭൂമി ഡൈവേര്‍ട്ട് ചെയ്യേണ്ടിവരുമെന്നതിനാല്‍

പ്രസ്തുത വനഭൂമിയ്ക്ക് പകരമായി ഇടുക്കി ജില്ലയിലെ

ചിന്നക്കനാല്‍ വില്ലേജില്‍പ്പെട്ട സ്ഥലമാണ് പരിഹാര

വന വത്കരണത്തിനായി ആദ്യം പരിഗണിച്ചിരുന്നത്.
എന്നാല്‍ പ്രാദേശിക പ്രശ്നങ്ങള്‍ നിമിത്തം ടി സ്ഥലം

പരിഗണിക്കാനാകില്ല എന്ന് റവന്യൂ വകുപ്പ്

അറിയിക്കുകയും റവന്യൂ വകുപ്പ് തന്നെ ഇടുക്കി

ജില്ലയിലെ കഞ്ഞിക്കുഴി വില്ലേജില്‍പെട്ട മറ്റൊരു ഭൂമി

പ്രൊപ്പോസ് ചെയ്യുകയുമുണ്ടായി. എന്നാല്‍ പ്രസ്തുത

സ്ഥലം വനം വകുപ്പിന് സ്വീകാര്യമാകാതെ വരികയും

പദ്ധതി അനിശ്ചിതത്വത്തിലാകും എന്ന സ്ഥിതി

സംജാതമാകുകയും ചെയ്തപ്പോള്‍ പ്രശ്ന

പരിഹാരത്തിനായി ബഹു. ദേവസ്വം വകുപ്പ് മന്ത്രി

മുന്‍കൈയെടുത്ത് ബഹു. വനം വകുപ്പ് മന്ത്രിയുടെയും

ബഹു. റവന്യൂ വകുപ്പ് മന്ത്രിയുടെയും കൂടി

സാന്നിദ്ധ്യത്തില്‍ സര്‍ക്കാര്‍ തലത്തില്‍ അഞ്ചോളം

യോഗങ്ങള്‍ ചേരുകയും അപ്രകാരം യോഗങ്ങള്‍

ചേര്‍ന്നതിന്റെ ഫലമായി കൊല്ലം ജില്ലയിൽ

കുളത്തുപ്പുഴയിൽ റവന്യൂ, വനം വകുപ്പുകള്‍ക്ക്

സ്വീകാര്യമായ ഭൂമി കണ്ടെത്തുകയും പ്രസ്തുത ഭൂമി

പരിഹാരവനവത്കരണത്തിനായി

അനുവദിച്ചുകൊണ്ട് 16.11.2024-ലെ സ.ഉ.
(കൈ)നം.230/2024/റവ നമ്പര്‍ പ്രകാരം സര്‍ക്കാര്‍

ഉത്തരവ് പുറപ്പെടുവിക്കുകയും ചെയ്തു. പ്രസ്തുത

ഉത്തരവും അനുബന്ധ വിശദാംശങ്ങളും പരിവേഷ്

പോര്‍ട്ടലില്‍ അപ്‍ലോഡ് ചെയ്ത് വനം, വന്യജീവി

ക്ലിയറന്‍സ് എന്നിവയ്ക്കായി സംയുക്ത പരിശോധന

നടത്തി തുടര്‍നടപടികള്‍ സ്വീകരിച്ച് വരികയാണ്.

കൂടാതെ ബജറ്റിന് ഉപരിയായി ശബരിമല

തീർത്ഥാടകരുടെ സൗകര്യങ്ങൾ

വർദ്ധിപ്പിക്കുന്നതിലേക്കായി കഴക്കൂട്ടം, ചെങ്ങന്നൂർ,
ചിറങ്ങര, എരുമേലി, നിലക്കൽ, മണിയങ്കോട്

എന്നിവിടങ്ങളില്‍ കിഫ്‌ബി (KIIFB)
സഹായത്തോടെ 116.41 കോടി രൂപ ചിലവഴിച്ചു

ഇടത്താവളങ്ങളുടെ നിർമാണം

ആരംഭിക്കുകയുണ്ടായി. ആയതില്‍ നിലയ്ക്കലിലുള്ള

ഏഴ് വിരി കെട്ടിടങ്ങളില്‍ മൂന്ന് വിരി കെട്ടിടങ്ങള്‍

2024-25 ശബരിമല സീസണിനോടനുബന്ധിച്ച്

തീര്‍ത്ഥാടകര്‍ക്കായി തുറന്ന് നല്‍കിയിരുന്നു. കൂടാതെ

കഴക്കൂട്ടം, മണിയങ്കോട് ഇടത്താവളങ്ങളുടെയും

നിര്‍മ്മാണം പൂര്‍ത്തിയായിട്ടുണ്ട്. മറ്റുള്ള സ്ഥലങ്ങളിലെ

നിര്‍മ്മാണം പുരോഗമിച്ച് വരുന്നു.

(സി) 2011-2016 കാലയളവിലെ സർക്കാരിന്റെ കാലത്ത്

ശബരിമല വികസനത്തിനായി സ്ഥലം ഏറ്റെടുക്കൽ

നടപടികളടക്കം നടത്തിയിട്ടും ശബരിമല വികസനം

മുടങ്ങിയതായ ആക്ഷേപം ശ്രദ്ധയിൽപ്പെട്ടിട്ടുണ്ടോ;
എങ്കിൽ കാരണം വിശദമാക്കാമോ?

(സി)

 ശ്രദ്ധയിൽപ്പെട്ടിട്ടില്ല.

സെക്ഷൻ ഓഫീസർ

